
Տ. ՆԵՐՍԵՀ ԱԲԵՂԱ  ԽԱԼԱԹՅԱՆ  

 

ՍՍՍՍ. . . . ԳԱԳԱԳԱԳԱՅԱՅԱՅԱՅԱՆԵՆԵՆԵՆԵ    ՎԱՆՎԱՆՎԱՆՎԱՆՔԻՔԻՔԻՔԻ    ՎԵՎԵՎԵՎԵՐԱՐԱՐԱՐԱՆՈՆՈՆՈՆՈՐՈՐՈՐՈՐՈԳՈՒԹԳՈՒԹԳՈՒԹԳՈՒԹՅՈՒՆՅՈՒՆՅՈՒՆՅՈՒՆՆԵՆԵՆԵՆԵՐԸՐԸՐԸՐԸ    
 

1441 թվականին Հայոց Հայրապետական Աթոռի Ս. Էջմիածնում վերահաստատվե-
լուց հետո, սկսած 1443 թվականից փորձեր են արվում Մայրավանքն ու նրա հարակից 
վանքերը նորոգելու, սակայն պատմա-քաղաքական աննպաստ պայմաննների պատ-
ճառով այս ձեռնարկումները կա՛մ մասնակիորեն են իրագործվում, կա՛մ էլ մնում կի-
սավարտ վիճակում։ Առաքել Դավրիժեցու նկարագրությունից երևում է, որ 17-րդ դա-
րի առաջին քառորդում բավականին անմխիթար է եղել ինչպես Ս. Էջմիածնի մայրա-
վանքի, այնպես էլ մյուս երեք եկեղեցիների վիճակը1։  

 

ԱԱԱԱ. . . . ՄԱՄԱՄԱՄԱՏՈՒՌՆՏՈՒՌՆՏՈՒՌՆՏՈՒՌՆ    ՈՒՈՒՈՒՈՒ    ՏԱՏԱՏԱՏԱՃԱՃԱՃԱՃԱՐԸՐԸՐԸՐԸ    
 

ա/ Ս. ԳՐԻԳՈՐ ԼՈՒՍԱՎՈՐԻՉ (կթղ. 301 – 325 թթ.): Խոր Վիրապից դուրս գալուց 
հետո Ս. Գրիգոր Լուսավորչի առաջին գործն է լինում հավաքել Հռիփսիմյանց կույսե-
րի մարմինները և պատվով ու շուքով ամփոփել դրանք:  

Ագաթանգեղոս պատմիչը, նկարագրելով կույսերի նահատակությունը, պատմում 
է, որ նահատակությունից հետո մինչև Լուսավորչի Խոր Վիրապից դուրս գալը, վկա-
յուհիների մարմինները թեև անթաղ ընկած, սակայն անապական էին մնացել դաշտե-
րում և ոչ մի կենդանու կողմից Աստծո վկայուհիների մարմինները չէին հոշոտվել:  

Հայրապետը մասնավոր հոգածությամբ ամփոփում է Ս. Հռիփսիմեի և Ս. Գայանեի 
մարմինները առանձին տապանների մեջ, դրանք կնքում Տերունական Նշանով և ա-
ռանձին թաղում դամբարանում` մյուս նահատակված կույսերի կողքին: Ս. Գրիգոր 
Լուսավորիչը կույսերի նահատակման և մարմինների ամփոփման վայրերում կառու-
ցել է տալիս երեք մատուռ - վկայարաններ2: Ագաթանգեղոսը այս մասին գրում է, որ 
Ս. Գրիգոր Լուսավորիչը հորդորեց ժողովրդին հետևյալ կերպ. ‹‹Արդ եկեք եղբայրներ, 
հասարակաց շինության գործը արագացնենք, որ ձեզանից էլ այդ պատուհասները վե-
րանան և ձեզ հասած խռովությանը անմիջապես խաղաղություն հաջորդի, իսկ ձեզ 
գերող մոլորություններից` փրկության դարձ լինի: Ահա ես Աստծո բոլոր պատգամնե-
րը կարգեցի ու առհասարակ ձեր լսելիքին մոտեցրի` չթաքցնելով օգուտը` սկզբից 
մինչև վերջ ամեն ինչ պատմեցի ձեզ: 

Եկեք ամփոփենք Աստվածային գանձը, որպեսզի նա ձեզ բոլորիդ բժշկություն 
պարգևի: Խաղաղության հասցնենք նրանց [նահատակներին] և նրանց շիրիմների 

                                                 
1 Ա. Դավրիժեցի, Պատմութիւն, Վաղարշապատ, 1896, էջ 26-27 ։ 
2 ՂՂՂՂ. . . . ԱլիշանըԱլիշանըԱլիշանըԱլիշանը, ‹‹Այրարատ›› աշխատության մեջ խոսելով Լուսավորչի կողմից կուսանաց նվիրված 

վկայարանների կառուցման մասին, նշում է, որ Հայրապետը կույսերի մարմիններն ամփոփելուց առաջ 
Հռիփսիմե կույսի մասունքներից մի մասունք է վերցրել: Այնուհետև պատմիչը նշում է, որ հետագայում 
այդ մասունքի հիման վրա Երուսաղեմում` Ս. Հարության վանքի մոտ կառուցվում է Ս. Հռիփսիմեին 
նվիրված մի վանք, որը կոչվել է Գազավոնի վանք: Տե՛ս Ղ. Ալիշան, Այրարատ, Վենետիկ, 1890, էջ 233: 

վրա կառուցենք մատուռներ, միաբանության աղոթքի տաճարներ, շարունակ խնդրե-
լով Աստծուց նախ հաշտություն, խաղաղություն և ողորմություն աշխարհին` հա-
վատքով, հույսով ու սիրով և դրա հետ մեկտեղ նաև կյանք ու Աստծու արքայութ-
յուն››3: 

Մեր առաջին Հայրապետի ձեռնարկած գործերից է լինում նաև Սուրբ Էջմիածնի 
Տաճարի կառուցումը` ըստ սուրբ տեսիլքի, որը նկարագրվում է Ագաթանգեղոսի 
‹‹Հայոց պատմություն›› գրքում4: Ինչպես երևում է Ագաթանգեղոսի պատմությունից, 
Սուրբ Գրիգոր Լուսավորիչը կույսերի վկայարանների շինության գործը ձեռնարկում 
է Տաճարի կառուցմանը զուգընթաց: Այստեղ նաև նկարագրվում են Տաճարի կառուց-
ման ժամանակ օգտագործված նյութերի տեսակները. ‹‹Այս ասելով` հրամայեց շին-
վածքի նյութը շուտափույթ պատրաստել: Մարդկանց ամբողջ բազմությունը այս լսե-
լով, յուրաքանչյուրը գնաց նյութերը պատրաստելու: Հրամայված տեղերում կուտա-
կում էին մեկը վեմ, մեկը քար, մեկը աղյուս, մեկը մայրի փայտ, պատրաստում էին 
խնդալից փութով և մեծ երկյուղով: 

Իսկ ինքը` Սուրբ Գրիգորը, շինողների ճարտարության լարը ձեռքն առնելով` ե-
րանելիների վկայարան հանգստարանների հիմքերն էր պատրաստում ... 

Կանգնեցրեցին երեք վկայարաններ, մեկը քաղաքի հյուսիսարևելյան կողմում, ուր 
նահատակվեց սանական Հռիփսիմեն երեսուներկու ընկերներով, մյուսը շինեցին նրա 
հարավային կողմում, ուր նահատակվեց Գայանեն` նրա սնուցիչը, երկու ընկերներով, 
իսկ մի ուրիշը` հնձանի մոտ, այգու մեջ, ուր նրանց կացարանն էր››5: Այսպիսով, լու-
սավորչաշեն այս շինությունները նախատեսված էին Աստծո կենդանի վկայությունը 
հաստատելու: Նրանք դարձան Հայաստանում քրիստոնեության հռչակման և Աստծո 
պաշտամունքի առաջին փայտյա - քարաշեն աղոթատեղիները: 
 

բ/ Ս. ՍԱՀԱԿ ՊԱՐԹԵՎ /կթղ. 387 – 436 թթ./: Ս. Սահակը Հռիփսիմյանց կույսերի 
նահատակությունից հետո, ցանկանալով նորոգել լուսավորչաշեն մատուռները (ո-
րոնք, ի դեպ, ավերվել էին 364 - 368 թվականներին` Շապուհի արշավանքների ժամա-
նակ)6, քանդել է տալիս մատուռների խարխլված պատերը, սակայն չի համարձակ-
վում բացել կույսերի դամբարանները, այլ լուսավորչահաստատ կնիքին ավելացնում 
է իր կաթողիկոսական կնիքը, որից հետո խնամքով ամփոփում է դամբարանները ի-
րենց տեղը: Սահակ Պարթև Հայրապետը հին վկայարանների փոխարեն կառուցել է 
տալիս փոքրիկ և ավելի հարմար մատուռներ, որոնք կանգուն են մնում կուսանաց 
դամբարանների վրա` որպես գողտրիկ սրբատեղիներ, մինչև Կոմիտաս և Եզր կաթո-
ղիկոսների ժամանակաշրջանը: 
 

գ/ ԿՈՄԻՏԱՍ Ա ԱՂՑԵՑԻ /կթղ. 615 – 628 թթ./: Կոմիտաս կաթողիկոսը մեր Եկեղե-
ցու նշանավոր հայրապետներից է: Նա մի քանի շարականների, այդ թվում նաև Ս. 

                                                 
3 ԱգաթանգեղոսԱգաթանգեղոսԱգաթանգեղոսԱգաթանգեղոս, Պատմություն հայոց, Երևան, 1977, էջ 102-103: 
4 Նույն տեղում, էջ 107-114: 
5 Նույն տեղում, էջ 113 – 114: 
6 ԱբեԱբեԱբեԱբելլլլ    արքարքարքարք. . . . ՄխիթարեանցՄխիթարեանցՄխիթարեանցՄխիթարեանց, Կաթողիկէ Մայր եկեղեցի Վաղարշապատայ ընդ չորից վանօրէից նորին, 

հատոր Բ, Վաղարշապատ, 1875, էջ 40: 

Հռիփսիմյանց կույսերին նվիրված ‹‹Անձինք Նուիրեալք›› շարականի հեղինակն է: Կո-
միտաս կաթողիկոսի կողմից 618 թվականին Ս. Հռիփսիմե տաճարի կառուցման մա-
սին Է դարի ականատես պատմիչ Սեբեոս եպիսկոպոսը գրում է. ‹‹Եւ եղեւ յամի քսա-
ներորդի ութերորդի Ապրուէզ Խոսրովու քակեաց կաթողիկոսն Կոմիտաս զմատուռն 
Սրբոյն Հռիփսիմէի, ի Վաղարշապատ քաղաքի, զի կարի ցած էր մթին շինուածն, որ 
շինեալ էր Սահակայ կաթողիկոսէն: Արդ մինչդեռ քակէին զորմն մատրանն, հանդի-
պեալ պատահեցան գանձին ծածկելոյ յագարակի ըստ տէրունեան ձայնին, որ էր 
գանձ բոլորասէր, լուսաւորիչ, չքնաղագեղ, արքունական մարգարտին, այսինքն կու-
սական մարմնոյն, սրբոյ տիկնոջն Հռիփսիմեայ››7:  

Ս. Հռիփսիմե տաճարի կառուցումից առաջ, ինչպես հաղորդում են պատմիչները, 
նա քանդել է տալիս տաճարին նախորդող հին և խարխլված մատուռը, հանում է այդ-
տեղից Ս. Հռիփսիմեի աճյունը, սակայն չի համարձակվում բացել կույսի ամփոփարա-
նը, այլ Սահակ Հայրապետի նման կնքում է այն և Տաճարի կառուցման աշխատանք-
ներից հետո, երբ արդեն շաղախված կիրը չորանում է, նորից մասունքը զետեղում է 
դամբարան - վկայարանի մեջ8: Ս. Հռիփսիմե վանքի շինարարական աշխատանքնե-
րից հետո, Կոմիտաս կաթողիկոսը վանքի արևմտյան կողմում գրել է տալիս հետևյալ 
արձանագրությունը. 
 

‹‹ԵՍԵՍԵՍԵՍ    ԿՈԿՈԿՈԿՈՄԻՄԻՄԻՄԻՏԱՍՏԱՍՏԱՍՏԱՍ    ԵԿԵՂԵԵԿԵՂԵԵԿԵՂԵԵԿԵՂԵ----
ՑԱՑԱՑԱՑԱՊԱՀՊԱՀՊԱՀՊԱՀ    ՍՍՍՍՐԲՈՅՐԲՈՅՐԲՈՅՐԲՈՅ    ՀՌԻՓՀՌԻՓՀՌԻՓՀՌԻՓ----
ՍԻՍԻՍԻՍԻՄԷԻՄԷԻՄԷԻՄԷԻ, , , , ԿԱՐԳԵՑԱՅԿԱՐԳԵՑԱՅԿԱՐԳԵՑԱՅԿԱՐԳԵՑԱՅ    յԱյԱյԱյԱ----
ԹՈՌԹՈՌԹՈՌԹՈՌ    ՍՐԲՈՅՆՍՐԲՈՅՆՍՐԲՈՅՆՍՐԲՈՅՆ    ԳՐԻԳՐԻԳՐԻԳՐԻԳՈԳՈԳՈԳՈ----
ՐԻՐԻՐԻՐԻ, , , , ԵՎԵՎԵՎԵՎ    ՇԻՇԻՇԻՇԻՆԵՆԵՆԵՆԵՑԻՑԻՑԻՑԻ    ԶՏԱԶՏԱԶՏԱԶՏԱ----
ՃԱՐՃԱՐՃԱՐՃԱՐ    ՍՐԲՈՑՍՐԲՈՑՍՐԲՈՑՍՐԲՈՑ    ՎԿԱՎԿԱՎԿԱՎԿԱՅԻՑՍՅԻՑՍՅԻՑՍՅԻՑՍ    
ՔՐԻՍՔՐԻՍՔՐԻՍՔՐԻՍՏՈՏՈՏՈՏՈՍԻՍԻՍԻՍԻ››››››››::::    

 

Մաղաքիա արքեպիսկոպոս Օրմանյանը, հիմնվելով Առաքել վարդապետ Դավրի-
ժեցու պատմության վրա, իր ‹‹Ազգապատում›› աշխատությունում խոսելով Հռիփսի-
մեի տաճարի շինարարության և կուսանաց մասունքների հայտնաբերման մասին, Ս. 
Հռիփսիմե կույսի համար գրում է. ‹‹Կոմիտաս միջոց մը տապանը եթող ի բացեայ 
վասն գիջութեան որմոյն, որ այս առթիւ ժողովրդական եռանդուն բարեպաշտութեան 
առարկայ եղաւ, եւ ետքէն ամփոփուեցաւ ի կայանս իւր... Պատմութեան մէջ յիշուած 
կը գտնենք թէ չափ հասակի Հռիփսիմէի էր ինն թզաւ եւ չորս մատունս (ՍԵԲ. 140), եւ 
եթէ թիզը քսան հարիւրորդաչափ հաշուենք, մօտաւորապէս չափ մը եւ ութսունհինգ 
հարիւրորդաչափ (1, 85սմ) հասակ ունեցած կ’լլայ կոյսը, որ յոյժ արտակարգ է, բայց 
բոլորովին անհնար ու տարօրինակ չէ, մանաւանդ որ չէին ալ կրնար հասակը ճշդել ե-
թէ տապանը չբացէին...››9:  
                                                 

7 Հիշատակարան ձեռագրաց, հատոր Ա, Անթիլիաս, 1951, էջ 29, թիվ 7 ձեռագիր ժողովածու, 1220 թ., 
եր. 175բ-176ա: 

8 ՄաղաքիաՄաղաքիաՄաղաքիաՄաղաքիա    արքեպսարքեպսարքեպսարքեպս. . . . ՕրմանյանՕրմանյանՕրմանյանՕրմանյան, Ազգապատում, հ. Ա, Ս. Էջմիածին, 2001, էջ 779: 
9 Նույն տեղում: Օրմանյանը նշում է նաև Ս. Գրիգոր Լուսավորիչ Հայրապետի հասակը` 10 թիզ, իսկ 

Տրդատինը` 14 թիզ: 

Սուրբ Հռիփսիմե տաճարը մեր ազգային մշակույթի գանձարանի չքնաղ գոհարնե-
րից մեկն է։  

Կոմիտաս կաթողիկոսի հիշարժան գործերից է համարվում նաև Վաղարշապատի 
Կաթողիկեի` այսինքն Ս. Էջմիածնի տաճարի փայտաշեն ծածկի փոխարեն քարաշեն 
տանիքի կառուցումը: Նա վերանորոգեց նաև տաճարի խախտված պատերն ու սյունե-
րը, ինչպես վկայում է Սեբեոսը. ‹‹Վերացոյց (Կոմիտաս) և զփայտահարկս Սրբոյ Կա-
թողիկէին. նորոգեաց և զխախուտս որմոցն. շինեաց զքարահարկսն. այս եղև յամս 
Յովհանկան վանաց երիցու Սրբոյ Կաթողիկէին››:  

  
դ/ ԵԶՐ Ա ՓԱՌԱԺՆԱԿԵՐՏՑԻ /կթղ. 630- 641 թթ./: Եզր կաթողիկոսը Հայրապետա-

կան գահ է բարձրանում Կոմիտաս կաթողիկոսի մահվանից երկու տարի հետո: Նա Ս. 
Գայանե կույսի փոքր և խարխլված մատուռի փոխարեն 630 թվականին կառուցում է 
մեծ և ընդարձակ մի տաճար: Այդ ընթացքում նաև կառուցապատում է վանքի շրջա-
կայքում վանաբնակ կացարաններ` միևնույն ժամանակ բարեկարգելով տարածքը: Ս. 
Գայանե վանքը գտնվում է Մայր Տաճարից հարավ-արևմուտք` նրանից մոտ երկու 
հարյուր մետր հեռավորության վրա: 

Տաճարի կառուցման վերաբերյալ Հովհաննես Դրասխանակերտցի պատմիչը հե-
տևյալն է գրում. ‹‹Իսկ ապա հայրապետն Եզր զվկայարան սրբոյն Գայանեայ, որ եր-
բեմն խրթին և մթին էր, զնա շինեալ` քակեալ, ևս ընդարձակագոյն և պայծառագոյն 
զնա շինեաց` կոփածո քարամբք և կրով ձուլելով. և արտաքուստ յարդարեր կայանս 
բնակութեան քահանայական դասուց ի պաշտոն աստուածային խորանին››10: Իսկ Սե-
բեոս պատմիչը Ս. Գայանե վանքի կառուցման վերաբերյալ հետևյալ տեղեկությունն է 
տալիս. ‹‹...զամս երեք, որ շինեաց զեկեղեցին Մրենոյ, և ապա անարգեալ յիշխանացն 
հալածեցաւ և անկաւ շփոթ մեծ ի Հայս. զմիմիամբք ելանելով. յորում աւուրս ընդար-
ձակեաց Եզր զվկայարան Սրբոյն Գայանեայ...››11 

Այսպիսով, Ս. Հռիփսիմեի և Ս. Գայանեի վկայարանների փոխարեն երկու հայրա-
պետների կողմից կառուցվեցին հոյակերտ տաճարներ, ուր յուրաքանչյուր ուխտավոր 
մինչև օրս հիացմունքով ու երկյուղած ակնածանքով է ներս մտնում: Ինչպես անցյա-
լում, այնպես և այսօր այս երկու կառույցները, իրենց վեհությամբ, որպես պատմական 
աղոթքի տներ, դեպի իրենց են ձգում հայ և օտար ուխտավորներին ու զբոսաշրջիկնե-
րին: 

Է դարից մինչև մեր ժամանակաշրջանը մի քանի անվանի կաթողիկոսներ ևս մեծ 
գործ են կատարում` կառուցելով ու վերանորոգելով Վաղարշապատի վանքերն ու 
բազմաթիվ այլ եկեղեցիներ: Այդ նշանավոր կաթողիկոսների շարքը կարելի է դասել 
Փիլիպոս Ա Աղբակեցուն, Եղիազար Ա Այնթապցուն, Գեորգ Դ Կոստանդնուպոլսե-
ցուն, Վազգեն Ա Պալճյանին ու Գարեգին Բ Ներսիսյան կաթողիկոսներին: 
 

ե/ ՓԻԼԻՊՊՈՍ Ա ԱՂԲԱԿԵՑԻ /կթղ. 1633 – 1655 թթ./: Մինչև Փիլիպոս Ա կաթողի-

                                                 
10 ՀովհաննեսՀովհաննեսՀովհաննեսՀովհաննես    կթղկթղկթղկթղ. . . . ԴրասխանակերտցիԴրասխանակերտցիԴրասխանակերտցիԴրասխանակերտցի, Պատմություն, Երուսաղեմ, 1867, էջ 464: ՄաղաքիաՄաղաքիաՄաղաքիաՄաղաքիա. . . . արքեպսարքեպսարքեպսարքեպս....    

ՕրմանյանՕրմանյանՕրմանյանՕրմանյան, Ազգապատում, հ. Ա, Կ. Պոլիս, 1912, էջ 700 – 701: 
11 ԳԳԳԳ. . . . ԱբգարյանԱբգարյանԱբգարյանԱբգարյան, Պատմություն Սեբեոսի (‹‹Պատմութիւն Վարդանայ››, հավելված, Վենետիկ, 1862, էջ 58-

64:) Երևան, 1979, էջ 416: 

կոսը Ս. Գայանե վանքը մնում է անխնամ: Բնական աղետները և թշնամիների հար-
ձակումները մեծ վնաս են պատճառում վանքին` խարխլելով պատերը, գմբեթը և 
շրջակայքը: Վանքի վիճակը վատթարանում է հատկապես 1604 թվականին, երբ Շահ 
Աբաս Ա-ը կազմակերպում է հայերի բռնի գաղթը Պարսկաստան, ամայանում է Արա-
րատյան դաշտավայրը և անխնամ են մնում այդ տարածաշրջանի վանքերն ու եկեղե-
ցիները: 

Առաջին կարևոր վերանորոգությունները կատարվում են 1652 թ. Փիլիպոս Ա Աղ-
բակեցի կաթողիկոսի օրոք: Առաքել Դավրիժեցի պատմիչը գրում է այս շրջանում Գա-
յանե վանքի վիճակի մասին. ‹‹Եւ յետ ամենայն շինուածոցն Էջմիածնի, զոր սուրբ հայ-
րապետն Փիլիպոս արար, այնուհետև ձեռն ի գործ էարկ, զի և զտաճարս սրբուհի կու-
սանացն Գայիանեայ և Հռիփսիմեայ նորոգեսցէ ...: Բայց Սրբոյն Գայիանեայ կուսին 
տաճարն առաւել աւերեալ էր , զի տանիքն բովանդակ իջեալ էր, միայն շուրջանակի 
որմունքն և չորեքին սիւնքն կային կանգուն, գլուխն ի բաց. յատակք որմոցն աստ և 
անդ ծակոտեալ և խրամատեալ. որոց արար նորոգման սկիզբն կաթողիկոսն Տեր Փի-
լիպոս, մեծաիղձ կարօտիւ և ջանիւ, և բազում գանձս ծախելով նորոգեաց գեղեցկաշէն, 
ի հիմանց մինչև ցգագաթն գմբէթին. յորոց վերայ կառուցին զնշան տէրունական խա-
չին››12:  

Վերոհիշյալ նորոգումներից բացի, Փիլիպոս կաթողիկոսը նորոգել է տալիս նաև 
ավագ խորանի ներքևում գտնվող մատուռն ու Ս. Սեղանը: 

 Հայրապետը վանքի վերանորոգության աշխատանքների հսկողությունը հանձ-
նում է Հովհաննես անունով մի աբեղայի, որը գաղտնաբար բացում է կույսի և նրա 
հետ թաղված երկու ընկերուհիների գերեզմանները` տեղեկանալու համար, թե արդ-
յո՞ք պատերազմների ու օտարների կողմից ասպատակությունների ժամանակ թա-
լանվել են սրբուհիների մասունքները: Գտնելով կույսերի աճյունները՝ Հովհաննես ա-
բեղան վերցնում է Գայանե կույսի գերեզմանից մի փոքրիկ մասունք և մնացած մա-
սունքները դնում է տեղը13: Այս առիթով նույն պատմիչը գրում է. ‹‹Ի ներքոյ հիման ե-
կեղեցւոյն, որոց մինն էր ի կողման հարաւոյ. և մինն ի կողմն հիւսիսոյ. մինն ի կողմն 
արևելից: Եւ եղեւ գիւտ նշխարաց սրբուհւոյ կուսին Գայիանեայ և ընկերաց նորա, և 
նորոգումն նորին եկեղեցւոյն ՌՃԱ /1652 թ./ հոկտեմբեր ամսոյ ԺԹ /19/, յաւուր երեք-
շաբթի››14 : 

Այս նորոգումների մասին Հովհաննես Շահխաթունյանցը հետևյալն է գրում. ‹‹Փի-
լիպոս կաթողիկոս Հաղբակեցի յամի 1652, նախ քան զշինութեան վանաց սրբուհւոյն 
Հռիփսիմեայ, նորոգէ զսա գրեա թէ ըստ մեծի մասին, և զկաթողիկէն գլխովին` որ ի 
վերայ չորից սեանցն ի միջավայր տանեաց տաճարին. յայս կաթողիկէ ի բաժնի արևմ-
տեան հարաւոյ յարտաքին կուսէ գրի թուական շինութեանն ըստ այսմ. 

                                                 
12 Պատմութիւն Առաքել վարդապետի Դաւրիժեցւոյ, սակս դիպուածոց Հայաստանեայց և ևս գաւառին 

Արարատայ և Գողթան գաւառի, սկսեալ ի ՌԾԴ թուականէն Հայոց մինչև ի ՌՃԺԲ թ., Էջմիածին, 1884, էջ 
326: 

13 Նույն տեղում, էջ 328: Այս նյութի շուրջ տե՛ս նաև ԱբելԱբելԱբելԱբել    արքեպսարքեպսարքեպսարքեպս. . . . ՄխիթարյանցՄխիթարյանցՄխիթարյանցՄխիթարյանց, Մայր Եկեղեցի Վա-
ղարշապատայ ընդ չորից վանօրէից նորին, Վաղարշապատ, 1875, էջ 45: Տե՛ս նաև ՂՂՂՂ. . . . ԱլիշանԱլիշանԱլիշանԱլիշան,,,,    Այրարատ, 
Բնաշխարհ Հայաստանեայց, Վենետիկ, 1890, էջ 242: 

14 Պատմութիւն Առաքել վարդապետի Դաւրիժեցւոյ, Էջմիածին, 1884, էջ 326: 

ՌՃԱ թուին նորոգեցաւ եկեղեցիս 
և շինեցաւ կաթողիկէս››15 : 

Փիլիպոս կաթողիկոսի շինարարական ձեռնարկումների մասին գրում է նաև Հայր 
Ղուկաս Ինճիճյանը. ‹‹Նորոգեցաւ ի ժամանակս Փիլիպոսի կաթողիկոսի. նախքան 
զնորոգութիւն տաճարին Հռիփսիմեայ. և ի շինելն ի 1652, գտան նշխարք Սրբոյն Գա-
յիանեայ, և երկուց ընկերացն յերիս տապանս առ հիմամբք տաճարին: Նորոգութիւն 
երկոցունց տաճարացս տևեաց զամս երիս, սկսեալ ի 1651. և աւարտեալ ի 1653››16:  

Այս վերանորոգչական աշխատանքների մասին ճարտարապետության դոկտոր 
Վարազդատ Հարությունյանը նշում է, որ այդ աշխատանքների կատարման ժամանա-
կաշրջանում վերականգնման ‹‹գիտական սկզբունքների բացակայության պատճառով 
երկու տաճարներում էլ որոշ չափով նկատելի են հնամենի դրուագների աղաւաղում 
կամ կորուստ, կտրալանջերում թեքութիւնների փոփոխութիւններ և այլն››17: 

Պետք է ասել, որ Փիլիպոս կաթողիկոսի նորոգչական գործունեությունը չի սահ-
մանափակվել զուտ Գայանե վանքի վերանորոգությամբ: Նա ձեռնամուխ է լինում Կա-
թողիկե Մայր Տաճարի, ինչպես նաև Հռիփսիմե վանքի վերանորոգության աշխա-
տանքներին: 1653 թվականին Փիլիպոս Աղբակեցին ստանձնում է Մայր Տաճարի ա-
րևմտյան մուտքի մոտ վայելուչ ու մեծ զանգակատան կառուցման աշխատանքները, 
սակայն, հազիվ հասցնելով առաջին հարկի կառուցումը՝ վախճանվում է 1655 թվա-
կանին: Զանգակատան կառուցումը ավարտին է հասցնում նրա հաջորդը` Հակոբ Դ 
Ջուղայեցի Կաթողիկոսը (կթղ. 1655 – 1680 թթ.), որը շարունակելով Աղբակեցու գոր-
ծը, կառուցում է քանդակազարդ, եռահարկ ու կամարակապ գեղեցիկ զանգակատուն:  

Փիլիպոս կաթողիկոսի ձեռնարկած մեծ գործերից էր Մայր Աթոռում կաթողիկո-
սարանի կառուցումը, որը հետագայում վերանորոգության է ենթարկվում Ղազար Ա 
Ջահկեցի կաթողիկոսի (1737 – 1751 թթ.) օրոք. ‹‹...Եկեղեցւոյ (Մայր Տաճարի) բաց ի 
գմբեթէն` բովանդակ նորոգեց սրբատաշ քարով: Արևելեան կողմի սենեակները շինեց 
կամարակապ քարով և աղիւսով. որոց վերայ կանգնեց իւր Կաթողիկոսարանը վայե-
լուչ շենքով - ամառուայ սեղանատունը զոր Մովսես փայտով էր ծածկել, սա սրբատաշ 
քարով շինեց: Եկեղեցւոյ շրջապատը սալայատակ արաւ, նոյնպէս և Միաբանից սենե-
կաց յառաջը ծայրէ ծայր չորս կանգուն լայնութեամբ››18: Նա Մայր Աթոռ է տեղափո-
խել տալիս նաև Հովհաննավանքի դպրատունը, իսկ պարսպի հարավային կողմում կա-
ռուցել է տալիս մեծ ձիթհանք19: 

Փիլիպոս կաթողիկոսի լայնածավալ շինարարական աշխատանքների արդյունքն է 
նաև Մար Աթոռ Սուրբ Էջմիածնի հարավային պարսպից մինչև Ս. Գայանե վանք ըն-
                                                 

15 ՀՀՀՀ. . . . ՇահխաթունեանցՇահխաթունեանցՇահխաթունեանցՇահխաթունեանց, Ստորագրութիւն Կաթողիկէ Էջմիածնի և հինգ գաւառացն Արարատայ, աշ-
խատասիրութեամբ Յովհաննու եպիսկոպոսի Շահխաթունեանց Շահրիարցւոյ, Միաբանի Սրբոյ 
Էջմիածնի, հատոր Ա, Էջմիածին, 1842, էջ 274: 

16 ՂՂՂՂ. . . . ԻնճիճեանԻնճիճեանԻնճիճեանԻնճիճեան, Ստորագրութիւն հին Հայաստանեայց Տեառն Հ. Ղուկաս վարդապետի Ինճիճեան ի 
միաբանութենէ Մխիթարեան, Մեծ Հայք, Վենետիկ, 1822, էջ 484: 

17 ՎՎՎՎ. . . . ՀարությունյանՀարությունյանՀարությունյանՀարությունյան, Սուրբ Էջմիածնի շինարար գահակալները, Էջմիածին, 1996, էջ 15 – 16: 
18 ԱբելԱբելԱբելԱբել    արքեպսարքեպսարքեպսարքեպս. . . . ՄխիթարեանցՄխիթարեանցՄխիթարեանցՄխիթարեանց, Մայր Եկեղեցի Վաղարշապատայ ընդ չորից վանօրէից նորին, 

հատոր Բ, Վաղարշապատ 1875, էջ 22: Տե՛ս նաև Սիմեոն Կաթողիկոս Երևանցի, Ջամբռ, Երևան, 2003թ., էջ 
35: 

19 Նույն տեղում, էջ 33: 

կած տարածքը քանքանների կամ քարեզների ջրահեռացման համակարգի ստեղծու-
մը20: Քանքանները նպատակ ունեին վեր հանելու ստորերկրյա ջրերը` ոռոգելու 
նպատակով, ինչպես նաև փրկելու Մայր Տաճարը խոնավության վնասակար ազդե-
ցությունից: Վ. Հարությունյանը, խոսելով վանքերի քանքանային ջրահեռացման հա-
մակարգի մասին, նշում է կարևոր մի փաստ, որ Սիմեոն Կաթողիկոսը Մայր Տաճարի 
շուրջը փորել է տալիս հորեր, ստորգետնյա ուղիներով դրանք միացնում է Փիլիպոս 
կաթողիկոսի օրոք բացված հորերի հետ և այդպիսով նպաստում ստորգետնյա ջրերի 
հավաքմանը և այգիների ոռոգմանը21: Բացի այդ, Վ. Հարությունյանը խոսում է նաև 
Վանքի հարավարևմտյան մասում գտնվող գետնափոր շինության մասին. ‹‹Խօսքը վե-
րաբերում է Ս. Գայանէ տաճարի բակում, դեպի տաճարը տանող ճանապարհի աջա-
կողմում գտնվող գետնայարկ մի շինութեան: Մաղազա կոչված այս ստորգետնեա շի-
նութիւնը ծառայել է որպես սառցարան››22:  

 Այս հայրապետի կատարած գործերը հիրավի անգնահատելի են: Նա կարողացավ 
Հայաստանի համար ամենաբախտորոշ և ծանրագույն ժամանակներում իրագործել 
աներևակայելի ու լայնածավալ ձեռնարկումներ, որոնք փաստորեն փրկեցին Վաղար-
շապատում գտնվող մեր ազգային-մշակութային գանձերն ու հոգևոր կոթողները: 
Հասկանալու համար, թե ինչպիսի ծանր պայմաններում էին գործում հայոց հայրա-
պետները և հատկապես Փիլիպպոս Աղբակեցին, պետք է ընթերցել Աբել արքեպիսկո-
պոսի հետևյալ տողերը. ‹‹Հռիփսիմեայ վանքի այս շինութիւնը Կոմիտաս կաթողիկո-
սէն` յընթացս տասն տարուց` 618 – 1653` ժամանակի աշխարհքի բռնութեանց դէմ 
գրեթէ մաքառելով և անհնարին փոփոխութիւններ կրելով` կէս մի ամայութեամբ` կէս 
մի աւերանքով, անցուցել էր արդեն այդ դարաւոր ժամանակները. երբ որ Պարսից և 
Օսմանցւոց փոխադարձ պատերազմաց երեսէն փոքր մի խաղաղութիւն գտնելով Հա-
յաստան` Ազգիս Կաթողիկոսունք վերստին սկսան նորոգել Վաղարշապատայ Կաթո-
ղիկէն` և վերստին տարագիր ու հալածուած հոգևոր միաբանութիւնը ժողովել այդ 
Աստուածահաճոյ պատսպարանների մէջ, ի գութ շարժեցաւ Փիլիպոս Կաթողիկոսը 
Կաթողիկոսական տան շինութեանց հետ` և Հռիփսիմեայ վանքի բոլոր աւերանքը շի-
նել, և եկեղեցւոյ քայքայեալ որմերը, տանիքը և այլն ամենայն սրբատաշ քարով նորո-
գել. որոնք գրեթէ բոլորն ի հիմանց նոր ի նորոյ շինեց միաբանք կարգելով անդ, ի 1653 
թուին. որ յառաջ անմարդաբնակ և ամայի էր...››23:  

 Փիլիպոս կաթողիկոսը Ս. Հռիփսիմե տաճարի նորոգության ժամանակ Կոմիտաս 
կաթողիկոսի արձանագրության տակ թողել է նաև արժեքավոր մի արձանագրություն, 
որտեղ խոսում է իր կողմից կատարված վերանորոգչական աշխատանքների մասին.  
 

‹‹Ի ԹՈՒԻՆ ՌՃԲ (1653) 
ՔՐԻՍՏՈՍԻ ԾԱՌԱՅ 

                                                 
20 ՎՎՎՎ. . . . ՀարությունյանՀարությունյանՀարությունյանՀարությունյան, նշված աշխ., էջ 14: 
21 Նույն տեղում, էջ 70: 
22 Նույն տեղում: 
23 ԱբելԱբելԱբելԱբել    արքեպսարքեպսարքեպսարքեպս. . . . ՄխիթարեանցՄխիթարեանցՄխիթարեանցՄխիթարեանց, Կաթողիկէ Մայր Եկեղեցի Վաղարշապատայ ընդ չորից վանօրէից 

նորին, հատոր Բ, Վաղարշապատ, 1875, էջ 21 - 22: 

ՓԻԼԻՊՊՈՍ ԿԱԹՈՂԻԿՈՍ 
ԱՄԵՆԱՅՆ ՀԱՅՈՑ 
ՎԵՐՍՏԻՆ ՆՈՐՈԳԵՑԻ ԶԵ-
ԿԵՂԵՑԻՍ ՍՐԲՈՑ ԿՈՒՍԱ-
ՆԱՑՆ ՀՌԻՓՍԻՄԵԱՅ ԵՎ 
ԳԱՅԻԱՆԵԱՅ››24: 

 

Փիլիպոս Ա Աղբակեցու դամբարանը Ս. Հռիփսիմե վանքում է: Այն գտնվում է վան-
քի աջակողմյան դասի հյուսիսային կողմում: Դարավոր ամայությունից ու քայքայումից 
Ս. Գայանե և Ս. Հռիփսիմե վանքերը շենացնողն ու վայելչացնողը թաղված է իսկա-
պես իրեն արժանի վայրում:  
 

զ/ ԵՂԻԱԶԱՐ Ա ԱՅՆԹԱՊՑԻ /կթղ. 1681-1691 թթ./: Փիլիպոս Ա Աղբակեցի կաթողի-
կոսից շուրջ քսանհինգ տարիներ հետո Ս. Գայանե վանքը դարձյալ վերանորոգվում է, 
այս անգամ արդեն Եղիազար Ա Այնթապցի կաթողիկոսի կողմից: Նա, ըստ պատմիչ-
ների, բավական ուժեղ բնավորության տեր մարդ էր և հմուտ ճարտասան. ‹‹Նա (Ե-
ղիազար կաթողիկոսը) ճարտար լեզու եւ ճոռոմ խոսող [բնագրում` փափափափառառառառապերճպերճպերճպերճ....    տե՛ս 
ծանոթ. ‹‹Ջամբռ››], հաջողակ եւ ահարկու մարդ էր, որից սարսափում էին բոլորը` թե՛ 
մերոնք եւ թե՛ այլազգիները››,- գրում է Սիմեոն կաթողիկոս Երևանցին 25:  

Նա վանքի արևմտյան կողմում 1688 թվականին կառուցել է տալիս ընդարձակ ու 
գեղեցիկ եռակամար գավիթ, որի հյուսիսային և հարավային կողմերում կառուցում է 
Ս. Պողոս և Ս. Պետրոս խորանները: Եղիազար կաթողիկոսը ամբողջ վանքի տարած-
քը պարսպապատում է և նաև կառուցում վանական խցեր ու տնտեսատուն` բարե-
կարգելով ու գեղեցկացնելով ողջ վանքի տարածքը: Ահա թե ինչ է գրում այս կապակ-
ցությամբ ԺԷ դարի պատմիչ Զաքարիա սարկավագը. ‹‹Նոյնպէս և ի մայրն Գայանէ 
շրջապատեալ պարսպեաց. և յարևմտեան դրանն արտաքոյ կողմանէ շինեաց խո-
րանս. և ի նոյն տեղին հիւսիսոյ կողմն շինեաց զգերեզման իւր և զտնտեսատունն և 
զխուցսն. հաստատեաց և միաբանս զի ժամ և պատարագ մատչի հանապազ››26 :  

Այնթապցու օրոք Ս. Գայանե վանքում կատարված շինությունների մասին գոյութ-
յուն ունի 1688 թվականի արժեքավոր մի երկաթագիր արձանագրություն` փորագր-
ված վանքի արևմտյան պատի կենտրոնական մուտքի մոտ. 

 

‹‹ԵՍ ՏԷՐ ԵՂԻԱԶԱՐ ԿԱԹՈՂԻԿՈՍ 
ՍՈՒՐԲ ԷՋՄԻԱԾՆԻ 
ՀՌՈՄԿԼԱՅԵՑԻ ԳՈԼՈՎ` ՏԵՍԻ 
ԶԱՄԱՅՈՒԹԻՒՆ ՍՈՒՐԲ ՎԱ-
ՆԱՑՍ, ՈՐ ՅԱՆՈՒՆ ՍՐԲՈՒՀՈՅՆ 
ԳԱՅԻԱՆԵԱ[Յ], ՇԱՐԺԵՑԱՅ Ի 

                                                 
24 Նույն տեղում: 
25 ՍիմեոնՍիմեոնՍիմեոնՍիմեոն    ԿաթողիկոսԿաթողիկոսԿաթողիկոսԿաթողիկոս    ԵրևանցիԵրևանցիԵրևանցիԵրևանցի, Ջամբռ, Երևան, 2003, էջ 37: 
26 ԶաքարիաԶաքարիաԶաքարիաԶաքարիա    սարկավագիսարկավագիսարկավագիսարկավագի    պատմագրությունպատմագրությունպատմագրությունպատմագրություն, Վաղարշապատ, 1870, հատոր Բ, էջ 106: 



 
 
 
 
 
 
 
2008 Ս. ԳԱՅԱՆԵ ՎԱՆՔԻ ՎԵՐԱՆՈՐՈԳՈՒԹՅՈՒՆՆԵՐԸ  Գ 63    

 

63 
 
 
 

ԳՈՒԹ ՀՈԳԵՒՈՐ ՍԻՐՈՎ և 
ՊԱՐՍՊԵՑԻ ԶՍԱ ՍՐԱՀՕՔ, 
ՅԱՐԿՕՔ ԵՎ ԽՑԵՐՕՔ. ՆԱԵՎ ԶԳԱ-
ՒԻԹ ԵԿԵՂԵՑՒՈՅՍ ԿԱՌՈՒՑԵԱԼ` 
ՅԱՋՄԷ ԽՈՐԱՆ ՅԱՆՈՒՆ ՍՈՒՐԲ 
ԱՌԱՔԵԼՈՅՆ ՊԵՏՐՈՍԻ ԵՎ Ի 
Ձ[Ա]Խ[Ա]Կ[Ո]ՂՄ[Ա]Ն ԽՈՐԱՆ 
ՍՈՒՐԲ ԱՌԱՔԵԼՈՅՆ ՊՕՂՈՍԻ, 
ՅԻՇԱՏԱԿ ՀՈԳՒՈՅ ԻՄՈՅ, ԵՎ Ի 
ՀԱՅՈՑ ԹՈՒԱԿԱՆԻՍ ՀԱԶԱՐ 
ՀԱՐԻՒՐ ԼԷ [ ՌՃԼԷ ], ԱՄԷՆ››27    ::::    

 

Ճարտարապետության պրոֆ. Վարազդատ Հարությունյանը, բարձր գնահատելով 
Եղիազար կաթողիկոսի կողմից Ս. Գայանե վանքի վերանորոգությունները, ասում է. 
‹‹Կատարված վերաշինական աշխատանքների շնորհիվ հիմնովին վերանորոգվել է 
Սուրբ Գայանե տաճարը ու այն կանգուն է մնացել մինչև մեր օրերը››28:  

Եղիազար կաթողիկոսը իրականացնում է նաև Մայր Տաճարում հասարակ քարից 
Իջման Սեղանի կառուցումը` չորս կամարակապ սյուներով: Մայր Տաճարի ներսում` 
հյուսիսային և հարավային կողմերում, կառուցում է Ս. Ստեփաննոսի և Ս. Հովհան-
նես Մկրտչի անուններով խորանները` փոքր-ինչ բարձրացնելով դրանք Տաճարի հա-
տակից: Մայր Տաճարի արևելյան, հյուսիսային և հարավային կողմերում` տանիքի 
վրա, Այնթապցի կաթողիկոսը կառուցել տվեց նաև երեք փոքրիկ գմբեթներ: 

Եղիազար Այնթապցու օրոք կատարված վերանորոգությունները սկիզբ են դնում 
Էջմիածնապատկան վանքերի պատմության մի նոր էջի: Չհաշված Փիլիպոս կաթողի-
կոսի ժամանակաշրջանը` մինչև Այնթապցի հայրապետի գահակալությունը Վաղար-
շապատի վանքերում գրեթե չկար միաբանություն: Պատերազմներն ու տնտեսական 
ծանր վիճակը ամայացրել էին վանքերն ու եկեղեցիները: Ահա թե ինչ է գրում այս կա-
պակցությամբ Աբել արքեպս. Մխիթարյանցը. ‹‹Այն ժամանակէն սկսեալ շարունակ 
կնստէր վանահայր Գայիանեայ վանքում. և ինչպէս որ գրեցինք Հռիփսիմեայ վանքի 
համար, նոյնպէս և Գայիանէի վանահարք պարսից ժամանակին Աթոռէն կտանէին 
հաւասար օրական հաց և տարեկան հանդերձ, ըստ որում ուրիշ միջոց չունէին կառա-
վարութեան››29:  

 Եղիազար Ա Այնթապցի կաթողիկոսը թաղված է Ս. Գայանե վանքում` իր կողմից 
կառուցված գավիթի հյուսիսային կողմում: 
 

է/ ԳԵՈՐԳ Դ Կ. ՊՈԼՍԵՑԻ /կթղ. 1866 – 1882 թթ./: Ս. Գայանե վանքի երրորդ կա-
րևորագույն վերանորոգությունը կատարվում է շուրջ երկու դար հետո` Գեորգ Դ Կոս-
                                                 

27 Նույն տեքստը տես նաև` Ստորագրութիւն կաթողիկէ Էջմիածնի եւ հինգ գաւառացն Արարատայ, 
աշխատասիրութեամբ Յովհաննու եպիսկոպոսի Շահխաթունեանց Շահրիարցւոյ, միաբանի Սրբոյ 
Էջմիածնի, հատոր Ա, 1842, էջ 276: Ինչպես նաև ‹‹Էջմիածին›› ամսագիր, մարտ 1961, էջ 39: 

28 ՎՎՎՎ. . . . ՀարությունյանՀարությունյանՀարությունյանՀարությունյան, Եկայք շինեսցուք, Ֆինլանդիա, 1988, էջ 84: 
29 ԱբելԱբելԱբելԱբել    արքեպսարքեպսարքեպսարքեպս. . . . ՄխիթարյանցՄխիթարյանցՄխիթարյանցՄխիթարյանց, նշված աշխ., էջ 46: 

տանդնուպոլսեցի կաթողիկոսի օրոք: Գևորգ Չորրորդ մեծագործ կաթողիկոսը հիմ-
նադիրն է նաև Գևորգյան Հոգևոր Ճեմարանի: 1872 թվականին թիֆլիսեցի երեսնամյա 
Եղիա Բաստամյանցը ձեռնադրվում է կուսակրոն քահանա և ստանում Վահան անու-
նը: Վահան վարդապետ Բաստամյանցը ձեռնադրվելուց հետո պաշտոնավարության է 
նշանակվում Ս. Գայանե վանքում` որպես վանահայր: Վահան վարդապետը իր ժա-
մանակվա ուսյալ հոգևորականներից է եղել, գործունյա և ձեռներեց: Այդ պատճառով 
Գեորգ Դ կաթողիկոսը, տեսնելով այդ երիտասարդ ու նվիրյալ հոգևորականի նվի-
րումն ու գնահատելով նրա կարողությունը, վստահում է նրան Ս. Գայանե վանքի վե-
րանորոգչական աշխատանքների ղեկավարությունն ու հսկողությունը:  

Հ. Առաքելյանը գովեստով է խոսում նրա մասին. ‹‹...իր վանահայրության օրով 
[Վահան Բաստամյանցը] բավական շենացրեց վանքը և նորոգեց››30:  

Հայր Ղևոնդ Ալիշանը նմանապես բարձր գնահատանքով է խոսում Վահան վար-
դապետի գործունեության մասին Ս. Գայանե վանքում և մասնավորապես նշում է. ‹‹Ի 
յետին ժամանակս Գէորգ Դ կաթողիկոս յամի 1872 յանձն արար զտեղին` ի խնամս ե-
ռանդուն և գիտնական նորընծայ վարդապետի Վահանայ Բաստամեանց, սատարելով 
և ռոճիկ յԱթոռոյն . որով` ձեռն արկեալ նորա նորոգեաց և զվանսն և զեկեղեցին` ոչ 
սակաւ խաթարեալս և աղտեղեալս, բանալով զխցեալ լուսամուտսն և ընդարձակեալ 
ութևտասն պատուհանս. և յետ նորոգման գմբէթին և որմոցն, զարդարեաց և զներքինն 
վայելուչ սպասուք. կառոյց կամարակապ դուռն յարևմտեան պարսպին հանդէպ մեծի 
դրան եկեղեցւոյն. շինեաց բազմասենեակ տուն վանահօր, և բնակարանս միաբանից, 
հաստատեաց և դպրոց մանկանց և դպրատուն, ուր տպագրէր ամսագիր թերթ մի 
‹‹ԴՊՐՈՑ›› անուն. որք խափանեցան յետ երկուց ամաց` առ ծանրութեան ծախուցն, և 
առ բացակայութեան իւրոյ յԵւրոպա...››31: Վահան Ծ. վարդապետ Բաստամյանցի շի-
նարարական և մշակութային լայնածավալ աշխատանքները դժբախտաբար կիսատ 
մնացին, երբ 1881 թվականին, դեռ հազիվ 39 տարեկան, նա հիվանդացավ ու վախ-
ճանվեց: Մեկ տարի անց վախճանվեց նաև Գեորգ Դ կաթողիկոսը: 

 Վ. Հարությունյանը, խոսելով Ս. Գայանե վանքի այդ շրջանի վերանորոգություն-
ների մասին, գրում է. ‹‹Գայանէի վանքում իրականացուած շինարարական յետագայ 
աշխատանքները վերաբերում են 19 –րդ դարի վերջին: Դրանք տեղի են ունեցել 
սկսած 1872 թուականից, երբ Վահան վարդապետ Բաստամեանցը` ուսումնական և 
կրթուած մի նորընծայ հոգևորական /աւարտած Մոսկուայի Լազարեան ճեմարանը ու 
համալսարանի իրաւաբանութեան ֆակուլտետը, արժանացած թեկնածուի գիտական 
աստիճանի/, նշանակւում է Գայանէի վանքի վանահայր: 1872 թուկանին, Վահան 
վարդապետ Բաստամեանցի վանահայրութեան օրով և նրա ջանքերով կատարվում 
են վերաշինական մի շարք աշխատանքներ: Այնուհետև Վահան վարդապետը կատա-
րում է նաև բարեկարգման զգալի աշխատանքներ››32:  
 

ը/ ՄԿՐՏԻՉ Ա ՎԱՆԵՑԻ (կթղ. 1898 – 1907 թթ.): Խրիմյան Հայրիկի կաթողիկոսութ-
յան տարիների ընթացքում Ս. Գայանե վանքը ենթարկվել է մասնակի վերանորոգում-

                                                 
30 ՀՀՀՀ. . . . ԱռաքելյանԱռաքելյանԱռաքելյանԱռաքելյան, Հանրագիտական բառարան, հ. Ա, Թիֆլիս, 1915, էջ 349: 
31 ՂՂՂՂ. . . . ԱլիշանԱլիշանԱլիշանԱլիշան, Այրարատ, Բնաշխարհ Հայաստանեայց, Վենետիկ, 1890, էջ 224: 
32 ՎՎՎՎ. . . . ՀարությունյանՀարությունյանՀարությունյանՀարությունյան, Եկայք շինեսցուք, Ֆինլանդիա, 1988, էջ 84: 

ների: Օրինակ` ‹‹Արարատ›› ամսագրի 1895 թվականի համարում զետեղված մի հոդ-
վածից պարզվում է, որ Խրիմյան Հայրիկի օրոք վերանորոգության է ենթարկվել Ս. 
Գայանե վանքի տանիքն ու հատակը: Վանքի դարպասի երկու կողմում շինված կա-
ռույցներն ավարտին են հասցվում` կառուցվելով նոր կոփածո քարով: 
 

թ/ ՎԱԶԳԵՆ Ա ՊԱԼՃՅԱՆ (կթղ. 1955 – 1995 թթ.): Վազգեն կաթողիկոսը իր հայրա-
պետության տարիներին կարողացավ իրականացնել բազմաթիվ վանքերի ու եկեղե-
ցիների վերանորոգությունը: Վազգեն Ա կաթողիկոսի գահակալության ընթացքում 
Հայաստանի տարբեր շրջաններում բազմաթիվ պատմական վանքեր ու եկեղեցիներ 
վերաբացվեցին ու վերանորոգվեցին: 

Վերանորոգություններ իրականացվեցին նաև Ս. Գայանե վանքում: Նորընտիր 
Հայրապետը իր անդրանիկ կոնդակում հիշատակված ապագա շինարարական լայ-
նածավալ ծրագրերում արդեն նախատեսել էր Ս. Գայանե վանքի նորոգումն ու բարե-
կարգումը, որն, անշուշտ, իրականացավ նրա գահակալության հետագա տարիներին: 

1959 թվականից սկսվում են վանքի վերանորոգչական աշխատանքները: Այս կա-
պակցությամբ վանքի վերանորոգչական հարցերով ստեղծված հատուկ հանձնախմբի 
անդամ, ճարտարապետության դոկտ. պրո  ֆ. Վարազդատ Հարությունյանը գրում է. 
‹‹Սալարկվել է հատակը, ներսի և դրսի պատերի քայքայված քարերը փոխարինվել են 
նորերով: Վերանորոգման են ենթարկվել նաև տանիքը, դռներն ու պատուհաննե-
րը››33:  

1960 թվականից սկսվում է վանքապատկան ընդարձակ հողամասի ամբողջական 
պարսպապատումը34: 

Ճարտարապետը նշում է նաև, որ ‹‹Նոր տապանաքարեր դրվեցին 1920 թվականից 
ի վեր վանքի շրջապատում թաղված Մայր Աթոռի հանգուցյալ միաբանների գերեզ-
մանների վրա` մարմարյա քարերով և տապանագրություններով››35: 

Անվանի ճարտարապետը իր ‹‹Եկայք շինեսցուք›› գրքում մանրամասն նկարագ-
րում է Ս. Գայանե վանքի վերանորոգչական աշխատանքները. ‹‹Եկեղեցու ներսի պա-
տերի ծեփը մաքրվեց կրաջրով և սրբատեղին ստացավ իր նախնական գեղեցիկ տես-
քը››36:  

Տաճարի ավագ խորանը փոխարինվում է Ս. Էջմիածնի Մայր Տաճարից հանված 
Իջման Սեղանի մարմարյա սյունազարդ գմբեթով: Սուրբ Սեղանի վրա զետեղվում է 
Աստվածամոր նկարը` Հիսուս Մանուկը գրկին, որը ռումինահայ անվանի նկարիչ 
Հրանտ Ավագյանի վրձնի գործն է: Հետագայում սրբանկարը փոխարինվում է Մայր Ա-
թոռի վերանորոգող - գեղանկարիչ Անդրանիկ Անտոնյանի ‹‹Աստվածամայրը Մանկան 
հետ›› կտավով:  

Տաճարի ներսի քայքայված քարերը փոխարինվում են նորերով: Ուշ միջնադարում 
կառուցված աղբյուրի ջրհորը մաքրվում ու նորոգվում է: Նորոգվում են նաև արևմտ-
յան կողմում գտնվող` վանքին կից շինություններն ու շենքերը: Կառուցվում է նոր մա-

                                                 
33 ‹‹Էջմիածին›› ամսագիր, ապրիլ, 1976, էջ 13: 
34 ‹‹Էջմիածին›› ամսագիր, մարտ 1961, էջ 40: 
35 Նույն տեղում: 
36 ՎՎՎՎ. . . . ՀարությունյանՀարությունյանՀարությունյանՀարությունյան, Եկայք շինեսցուք, Ֆինլանդիա, 1988, էջ 84-88: 

տաղատուն` նշանավոր ճարտարապետ Բաղդիկ Արզումանյանի նախագծով:  
1976 թվականի գարնանը Հայկական ՍՍՀ պետշինի հուշարձանների պահպա-

նության Վարչության գիտական խորհրդի և Մայր Աթոռի ճարտարապետների հանձ-
նախմբի անդամներից բաղկացած հանձնաժողովը որոշում է Ս. Գայանե վանքում ևս 
մեկ անգամ կատարել բարենորոգչական աշխատանքներ, որպեսզի սրբատեղին դառ-
նա ավելի բարետես ու գեղեցիկ: 

Նույն թվականի կեսերին կատարվում են հետևյալ աշխատանքները. տաճարի 
շուրջ, որոշ տեղերում, հողը փորվում և իջեցվում է մինչև հատակն, ու ձեռնարկվում 
են ամրացման աշխատանքներ: Տաճարը շրջափակող մայթերն իջեցվում են տեղ-տեղ 
մեկ կամ երեք աստիճանով: Իջեցվում են նաև որոշ տապանաքարեր, մաքրվում են 
նաև մնացած գաջի և սվաղի մնացորդները, իսկ եկեղեցու պատերի մեջ, ըստ կարիքի, 
շաղախ է սրսկվում:  

Ս. Գայանե վանքի վերանորոգման սկզբնական ծախսերը կատարվում են ֆրան-
սահայ համայնքի կողմից, իսկ հետագա ծախսերը հոգում է լոնդոնահայ բարերար 
Հարություն Մութաֆյանը:  

Վանքի խորանի տակ տեղադրվում է Նոր Նախիջևանում 80 տարի առաջ` 1910 
թվականին պատրաստված և Հայաստան բերված Ս. Գայանե կույսի գերեզմանի հա-
մար նախատեսված սև գրանիտե տապանաքարը: Տապանաքարի վրա գրված է. 
 

Կանգնեցաւ մահարձանս 
ի վերայ նշխարաց 
ՍՐԲՈՅ ԿՈՒՍԻՆ ԳԱ-
ՅԻԱՆԵԱՅ ծախիւք օ-
րիորդ Եղիսաբեթի 
Մկրտչեան Հայրապե-
տեանց Ն. Նախիջևանց-
ւոյ ‘ ի յիշատակ հանգու-
ցեալ հօրն իւրոյ 
ՄԿՐՏՉԻ ՄԱՐԳԱՐԵԱՆ 
ՀԱՅՐԱՊԵՏԵԱՆՑ, 
տնօրինութեամբ 
Առաջնորդի թեմին հայոց 
Ն. Նախիջևանի և Բես-
սարաբիոյ գերապատիւ 
Տ. Ներսես Արքեպիսկո-
պոսի ի թուին Փրկչական 
1910 և հայոց ՌՅԾԹ: 

 

Այդ շրջանում վերանորոգվում և մասամբ բարձրացվում է գմբեթը` հաղորդելով 
վանքին էլ ավելի սլացիկ ու վայելուչ տեսք: Վազգեն կաթողիկոսի գահակալության 
շրջանում վերանորոգված Ս. Գայանե վանքը իսկապես ստացավ հարմարավետ, կո-
կիկ ու գեղեցիկ տեսք: Սկսած 1970 – ական թվականներից` Ս. Գայանե վանքի տա-

րածքը զգալիորեն բարեկարգվում է: Տնկվում են նոր պտղատու և դեկորատիվ ծառեր 
ու ծաղիկներ: Վանքը ձեռք է բերում իր սեփական պարտեզն ու խաղողի այգին: 

Վազգեն հայրապետը իր անդրանիկ կոնդակում հատուկ կարևորությամբ շեշտում 
էր Հայաստանում գործող բոլոր վանքերի և եկեղեցիների վերանորոգման ու դրանց 
շրջակայքի բարեկարգման անհրաժեշտությունը: Նորին սրբությունն իր գահակա-
լությունից անմիջապես հետո ձեռնամուխ եղավ այս կարևոր գործի իրականացմանը: 
Նրա նախաձեռնությամբ Մայր Աթոռում կազմվեց ճարտարապետներից բաղկացած 
հատուկ մի հանձնաժողով (Միքայել Մազմանյան, Վարազդատ Հարությունյան, Ռա-
ֆայել Իսրայելյան, Բաղդիկ Արզումանյան և այլք)` մշակելու համար ամբողջական մի 
ծրագիր, որպեսզի այս հսկայական գործը հաջողությամբ իրականացվի: 

Այս մասին գրված է 1956 թվականի ‹‹Էջմիածին›› ամսագրում. ‹‹Մայր Աթոռի ճար-
տարապետների հանձնախումբը 1956 թվականին մշակել և Վեհափառ Հայրապետին 
է ներկայացրել մի առաջադրություն Սուրբ Էջմիածնի Մայր Տաճարի և շրջակա շեն-
քերի վերանորոգման ու բարեկարգման նախագիծը կազմելու համար՝ նկատի ունե-
նալով Սուրբ Էջմիածնի, Սուրբ Հռիփսիմեի, Սուրբ Գայանեի և Սուրբ Շողակաթի տա-
ճարներն ու շրջակայքը: 

Սուրբ Գայանեի տաճարի և իր շրջակայքի բարեկարգման նախագծի համար հե-
տևյալն է որոշված. 

1. Կազմել Ս. Գայանեի տաճարի շրջակայքի հատակագծման և բարեկարգ-
ման նախագիծը: Նախատեսել կանաչազարդման, ջրամատակարարման, 
ճանապարհների և ծառուղիների նախագծեր: Բակը ցանկապատել բոլոր 
կողմերից: 

2. Սուրբ Գայանեի տաճարի ներսում և դրսում կատարել վերանորոգում: Ծե-
փերից մաքրել թե՛ տաճարի ներքին պատերը և թե՛ գավիթը` պահպանե-
լով քարի շարվածքը ներսում և աղյուսի շարվածքը գավթում: Կատարել 
տաճարի գետնախարիսխների և մուտքերի մասնակի վերանորոգում: Գո-
յություն ունեցող Սեղանը փոխարինել պարզ ու շենքի ոճին համապա-
տասխան շինվածքով: 

3. Պարսպապատել և բարեզարդել Ս. Էջմիածնի միաբանների գերեզմանատու-
նը››37:  

 

Մայր Աթոռի ֆինանսատնտեսական կառավարչության պետ Հմայակ Սեդգարյանն 
իր ‹‹Շինարարական ծավալուն աշխատանքները Մայր Աթոռում›› վերնագրով հոդվա-
ծում գրում է հետևյալը. ‹‹Մեր փոքրաթիվ, սակայն մեծ ժողովրդի սրբացյալ դուստրեր 
Հռիփսիմեի, Գայանեի, Շողակաթի, Գեղարդի, Խոր Վիրապի վանքերն ևս, որոնք ճար-
տարապետական մարգարիտներ են Էջմիածնի հողի վրա և ենթարկված են դարավոր 
փոթորիկների ավերիչ շնչին, պետք է վերանորոգվեն, պետք է ունենան բարեկարգ-
ված շրջապատ և արտացոլեն աննման կույսերի նահատակությունը` առինքնող 
պարզության մեջ: Այս նորոգումները կպահանջեն ավելի քան երկու միլիոն ռուբլի: 

                                                 
37 ‹‹Էջմիածին›› ամսագիր, հուլիս, 1956, էջ 46 – 47: 

Այս նորոգումներին ձեռնարկելու հրճվալի երջանկությունն է համակել մեզ››38:  
1961 թվականի ‹‹Էջմիածին›› ամսագրում Ս. Գայանե և Ս. Հռիփսիմե վանքերի 

շրջակայքի բարեզարդման առիթով ճարտարապետների նիստի մասին գրված է. 
‹‹Փետրվարի 15-ին 1961 թ., Գերաշնորհ Վեհափառ Հայրապետի նախագահությամբ 
Վեհարանում գումարվեց Մայր Աթոռի ճարտարապետների հանձնախմբի հերթական 
նիստը, որտեղ քննության առնվեց Ս. Հռիփսիմե և Ս. Գայանե վանքերի շրջապատնե-
րի բարեկարգման հարցը... 

Մարտի 7-ին, Վեհափառ Հայրապետի նախագահությամբ Վեհարանում գումար-
վեց Մայր Աթոռի ճարտարապետների հերթական նիստը, որտեղ քննության առնվեցին 
Ս. Գայանեի տաճարում կառուցվելիք Ս. Սեղանի նախագիծը...››39: 

Այս հոդվածներից պարզ է դառնում, թե ինչքան մանրակրկիտ ու լուրջ նախա-
պատրաստություններ էին կատարվում վանքի վերանորոգումը սկսելուց առաջ: Աշ-
խատանքներում ընդգրկված էին այն ժամանակվա մեր լավագույն ճարտարապետ-
ներն ու գիտնականները: Սա նաև վկայությունն է այն բանի, որ երջանկահիշատակ 
Հայրապետը չափազանց մեծ կարևորություն էր տալիս մեր պատմամշակութային կո-
թողների վերանորոգման գործին:  

Վազգեն կաթողիկոսի նախաձեռնած բոլոր վերանորոգչական աշխատանքները Ս. 
Գայանե վանքին հաղորդեցին իրեն արժանի տեսք ու հարմարավետություն: Փոխվեց 
վանքի էլեկտրասնուցման համակարգը, մաքրվեց հին ջրհորը, կառուցվեցին մեքենա-
ների կայանման համար նախատեսված նոր ավտոտնակներ և այլն: 

Այսպիսով, Վազգեն հայրապետի ժամանակաշրջանը, որը լի էր տնտեսական ու 
քաղաքական դժվարություններով ու ճնշումներով, այնուամենայնիվ կարելի է համա-
րել Հայ Եկեղեցու զորացման կարևոր մի փուլ, որ կարևոր մի խթան հանդիսացավ Ե-
կեղեցու հետագա շենացման։ Հայ Եկեղեցին, համայնավարական իշխանության փլու-
զումից հետո, ի վերջո, երկար տարիներ փափագած իր անկախության հնարավորութ-
յունն ունեցավ, երբ բացված էր մեր ազգընտիր հայրապետների համար գործունեութ-
յան լայն ասպարեզ:  
 

ժ/ ԳԱՐԵԳԻՆ Բ ՆԵՐՍԻՍՅԱՆ /կթղ. 1999 թվականից/: Ս. Գայանե վանքը վերանո-
րոգող հայրապետների շարքում է նաև մեր Եկեղեցու այսօրվա գահակալը` Ամենայն 
Հայոց Կաթողիկոս Գարեգին Բ Ներսիսյան հայրապետը: Կաթողիկոսական գահը 
բարձրանալու օրվանից Վեհափառ Հայրապետը անխոնջ տքնությամբ ու բուռն խան-
դավառությամբ ստանձնեց Հայ Առաքելական Սուրբ Եկեղեցու շենացման նվիրական 
գործը: Վեհափառ Հայրապետը մեր կաթողիկոսների շարքում այն բացառիկ հայրա-
պետներից է, որն իր հայրենանվեր ու եկեղեցաշեն գործունեությունը սկսեց մեր ժո-
ղովրդի պատմության մեջ թերևս ամենախաղաղ, անկախ ու բարօր ժամանակաշրջա-
նում:  

Քաղաքական ու տնտեսական ծանր պայմաններում են գործել մեր հայրապետնե-
րը, ներառյալ նաև Վազգեն Ա երջանկահիշատակ կաթողիկոսը: Նա իր կյանքի վերջին 

                                                 
38 Նույն տեղում, էջ 51: 
39 ‹‹Էջմիածին›› ամսագիր, մարտ, 1961, էջ 10 – 11: 

տարիներին երջանկություն ունեցավ տեսնելու անկախացյալ Հայաստանը։ Այն ժա-
մանակ Մայրավանքն ուներ գործունեության միանգամայն սահմանափակ հնարավո-
րություններ: Հոգևոր Ճեմարանը չէր կարող բավականաչափ շրջանավարտներ պատ-
րաստել` բավարարելու համար մեր ժողովրդի հոգևոր կարիքները: Այս իմաստով 
Գարեգին Բ հայրապետի գահակալության ժամանակաշրջանը հանդիսացավ մեր Ե-
կեղեցու համար վերածննդի մի նոր շրջան: Վեհափառ Հայրապետը անվարան նախա-
ձեռնեց Եկեղեցին շենացնելու գործը` նորոգելով հին և կառուցելով նոր եկեղեցական 
շինություններ: 

Իր գահակալության առաջին իսկ օրվանից Վեհափառ Հայրապետը մեծ ուշադ-
րություն դարձրեց Մայր Աթոռ Սուրբ Էջմիածնում իրականացվելիք վերանորոգութ-
յան ծրագրերին: Վերանորոգվեցին Մայր Տաճարի տանիքն ու Տաճարի ներսի պատե-
րի ու գմբեթի վրա գտնվող որմնանկարներն ու նախշազարդերը։ Նորոգվեցին Գևորգ-
յան Ճեմարանն ու տպագրատունը: 2001 թվականին Մայր Աթոռի գլխավոր մուտքի 
փոխարեն կառուցվեց մեծ ու հոյակերտ կամարակապ մուտք` Ս. Թադեոս ու Ս. Բար-
դուղիմեոս առաքյալների հարթաքանդակներով: Մուտքի հարավային կողմում կա-
ռուցվեց բաց խորան` նախատեսված մյուռոնօրհնության համար, որտեղ հոգևոր ա-
րարողությանը կարող են ներկա գտնվել շուրջ երկու հազար հավատացյալներ: Վե-
հափառ Հայրապետը ձեռնամուխ եղավ նոր միաբանական շենքի կառուցման աշխա-
տանքներին: Նոր միաբանական շենքը հնարավորություն է տալիս ավելի մեծ թվով 
միաբանների ապահովել կացարաններով և բնակության համար հարմարավետ պայ-
մաններով:  

Գարեգին Բ Ներսիսյան հայրապետը ստանձնում է նաև Հայաստանի ամբողջ տա-
րածքում գտնվող վանքերի ու եկեղեցիների վերանորոգության ու կառուցման գործը: 
Դրանցից կարելի է առանձնացնել Երևանի Ս. Գրիգոր լուսավորիչ Մայր եկեղեցին, ո-
րը հիմնվել էր դեռևս Վազգեն Ա Պալճյան և Գարեգին Ա Սարգիսյան կաթողիկոսների 
օրոք, ինչպես նաև Երևանի Ս. Երրորդություն, Վանաձորի, Երևանի Էրեբունու, Արաբ-
կիրի եկեղեցիները: Այդ ընթացքում վերանորոգվել են նաև Ս. Հռիփսիմե, Խոր Վիրապ 
և Ս. Գեղարդա վանքերը և այլն: 

Անշուշտ, վերանորոգությունների այս երկար ցանկի մեջ բացառություն չկազմեց 
նաև Ս. Գայանե վանքը: 2004 թվականից, Վեհափառ Հայրապետի կարգադրությամբ, 
սկսվում են Ս. Գայանե վանքի վերանորոգման աշխատանքները: Վեհափառի առա-
ջին գործն է լինում վանքի շրջակա տարածքում գտնվող մասնաշենքերի և կոմունի-
կացիոն ընդհանուր համակարգի բարենորոգումը: Նորոգվում են վանքի արևմտյան 
հատվածում գտնվող միաբանական խցերը: Վերանորոգվում է սեղանատունը: Վանքը 
գազիֆիկացվում է, և կառուցվում է նոր կաթսայատուն` նոր տեխնիկական սարքավո-
րումների համալրմամբ: Լուծվում է վանքի ջեռուցման խնդիրը։ 

Վեհափառ հայրապետի օրոք վերականգնվում են նաև Գայանե վանքի որմնան-
կարները, որոնք մինչ այդ վատթար վիճակում էին:  

Այժմ Գարեգին Բ Կաթողիկոսի առաջիկա ծրագրերից է Ս. Գայանե վանքի տանիքի 
և սալահատակի վերանորոգումը, ինչպես նաև վանքի պատերի մեջ առաջացած խոր-
շերի վերացումը հատուկ լցոնման աշխատանքների միջոցով: Վեհափառը նախատե-
սել է նաև նախկին ՔԴԿ–ի շենքում հիմնել մանկատուն` որբ և անօթևան երեխաների 

համար: Ծրագրվում է վերակառուցել վանքի հյուսիսարևելյան հատվածում գտնվող 
վանահոր կացարանը, որը մինչ այդ գրեթե քանդման եզրին էր: Վեհափառ Հայրապե-
տի ջանքերով Ս. Գայանե վանքին վերադարձվեցին վանքի հարավային կողմում 
գտնվող շուրջ չորս հեկտար հողատարածքները, որոնք մինչ այդ պատկանում էին ՀՀ 
գյուղատնտեսության նախարարությանը և նախատեսված էին Գյուղատնտեսության 
գիտահետազոտական ինստիտուտի փորձարարական աշխատանքների համար: 2005 
թվականի ՀՀ Կառավարության նիստի հատուկ որոշումով վերոնշյալ տարածքները 
վերադարձվեցին Ս. Գայանե վանքին40: 

 

ԲԲԲԲ. . . . ՍՈՒՐԲՍՈՒՐԲՍՈՒՐԲՍՈՒՐԲ    ԳԱԳԱԳԱԳԱՅԱՅԱՅԱՅԱՆԵՆԵՆԵՆԵ    ՎԱՆՎԱՆՎԱՆՎԱՆՔԻՔԻՔԻՔԻ    ՈՐՄՈՐՄՈՐՄՈՐՄՆԱՆՆԱՆՆԱՆՆԱՆԿԱՐԿԱՐԿԱՐԿԱՐՆԵՆԵՆԵՆԵՐԸՐԸՐԸՐԸ    
 

Սուրբ Գայանե վանքի որմնանկարները գեղարվեստական և մշակութային բարձր 
արժեք ունեն: Դրանք արվեստի բացառիկ ստեղծագործություններ են: Այսօր Հայաս-
տանի շատ քիչ վանքերում է պահպանվել որմնանկարային արվեստը: Անշուշտ, ու-
շագրավ որմնանկարներ կան Մայր Տաճարում, դրանց մեծ մասը ոչ ֆիգուրատիվ և 
կոմպոզիցիոն աշխատանքներ են: Մայր Տաճարի որմնանկարների ծագման թվականը 
մեզ տանում է մինչև Աստվածատուր Ա Համադանցի կաթողիկոսի /1715 – 1725 թթ./ 
ժամանակները, այսինքն` մինչև ԺԸ դար: Աբել արքեպիսկոպոս Մխիթարյանցը այս 
առիթով գրում է. ‹‹Եղիազարու հասարակ քարով շինածը ի վերայ իջման Տեղւոյն, Հա-
մատանցի Աստուածատուր Կաթողիկոսը փոխեց, և նոր ի նորոյ կառոյց վայելչաձև 
մարմարոնեայ գեղեցիկ Կաթուղիկէիւ չորս սեան վրայ. նոյնպէս աւագ Սեղանոյ բեմի 
ճակատը ծայրէ ի ծայր մարմարոնեայ քարով շիննելով, խորանաձև զարդարեց. ոսկով 
ու գոյնզգոյն նկարներով Իջման տեղւոյն Կաթողիկէն և աւագ սեղանոյ բեմը ի միասին 
ծաղկազարդեց: 

Սա նորոգեց և տաճարի սալայատակը, մէծ Կաթողիկէի չորս մեծ սիւները. սպի-
տակացրուց բոլոր տաճարի մէջը, և առ հասարակ ոսկեզօծ գոյնզգոյն դեղերով ծաղկել 
տուաւ. որոյ արձանագրութիւնը կաթողիկէի ներսի շրջանակումը գրուած է յամի 1720, 
շրջապատ լուսամտաց ներքև››41:  

 Մայր Տաճարը զարդանկարվել է նաև Աստվածատուր Կաթողիկոսին հաջորդող` 
Կարապետ և Աբրահամ հայրապետների օրոք. ‹‹...Կարապետ Կաթողիկոսը երկոտա-
սան առաքելոց պատկերները նկարել տուաւ. մէջ տեղը Աստուածամայրը` Յիսուս ի 
գրկին. երկուծայրը` Ստեփաննոս և Փիլիպոս սարկաւագունք, և շրջանակները ոսկե-
զօծ ծաղկազարդեց առաջուայ նման››, իսկ Աբրահամ Կաթողիկոսի մասին նա գրում է. 
‹‹...փոքրիկ բեմերի ճակատը զարդարեց ծաղկենկարով և մարգարէական պատկերնե-
րով: Նկարել տուաւ նույնպէս Տաճարի որմոց և սիւների վերայ եղած պատկերները ևս մե-

                                                 
40 Այստեղ հարկ է նշել, որ վերը նշված հողատարածքները նախկինում պատկանել են Ս. Գայանե 

վանքին և, այս իմաստով, հողերի վերադարձը մեծապես պայմանավորված էր վանքապատկան 
պատմական հողատարածքների վերականգնման հիմնարար սկզբունքով: Տե՛ս Մայր Աթոռի 
Ճարտարապետական բաժնի փաստաթղթերում: 

41 ԱբելԱբելԱբելԱբել    արքեպսարքեպսարքեպսարքեպս. . . . ՄխիթարեանցՄխիթարեանցՄխիթարեանցՄխիթարեանց, Կաթողիկէ Մայր Եկեղեցի Վաղարշապատայ ընդ չորից վանօրէից 
նորին, Վաղարշապատ, հտ. Բ, 1875, էջ 25: 

ծագումար ծախսով››42:  
 Մայր Տաճարի որմնանկարները վերագրվում են Հովնաթանյանների հայտնի գեր-

դաստանին: Ի տարբերություն Մայր Տաճարի որմնանկարչության, որը պատկանում է 
ԺԸ դարին, Ս. Գայանե վանքի որմնանկարները, ենթադրվում է, որ մի փոքր ավելի 
հին ծագում ունեն: Այդ նկարները հավանաբար ստեղծվել են 1688 թվականին` վանքի 
գավթի կառուցումից անմիջապես հետո, կամ մեկ-երկու տարի անց: Այնթապցու ար-
ձանագրության կողքին գտնվում է նրա դիմանկարը, որտեղ հազիվ ընթեռնելի գրված 
է ‹‹Հռոմկլայեցի››, ինչը ենթադրել է տալիս, որ Կաթողիկոսը վանքի գավիթը կառուցե-
լիս պատվիրել է այն նկարազարդել և նկարել իր դիմապատկերը: Թեպետ որմնան-
կարների հեղինակն անհայտ է, սակայն հավանական է, որ դա Նաղաշ Հովնաթանն է 
/1661 – 1721 թթ./:  

Տաճարի արևմտյան կենտրոնական մուտքի վերևում պատկերված է կիսաշրջանա-
կաձև մեծ որմնանկար` Հիսուսի Տաճար ընծայման տեսարանով (380 X170 սմ): Նկա-
րում պատկերված է Երուսաղեմ քաղաքը և Երուսաղեմի Տաճարը: Կենտրոնում Սի-
մեոն ծերունին է, որը իր ափերով գրկել է Մանուկ Հիսուսին: Ծերունու աջ կողմում 
նկարված է Մարիամ Աստվածածինը` ծնկաչոք դիրքում, իսկ ձախից կանգնած են 
Հովսեփը, Աննա մարգարեուհին և երկու անհայտ անձինք: Որմնանկարը հայտնաբեր-
վել է պատահմամբ` 1970-80-ական թվականներին, կրային շաղախի տակից, որը 
ծեփված է եղել խորհրդային իշխանությունների ժամանակ: Որմնանկարը գտնվում է 
լավ վիճակում: Նկարված է բնական տեմպերաներով: Հետագայում, փոքր և մասամբ 
անհաջող վերանորոգչական փորձերի հետևանքով, նկարի վրա տեղ-տեղ հայտնվել 
են յուղաներկի շերտեր:  

Վանքի զանգակատան հարավային մասում գտնվում է Ս. Պողոսի անվամբ խորա-
նը, որի դիմաց` սյան վրա, պատկերված է Պողոս առաքյալը (170X70): Որմնանկարը 
նկարված է եղել գեղեցիկ գունավոր տեմպերային ներկերով, սակայն մինչև վերանո-
րոգությունը այն ավելի վատթար վիճակում էր, քան մյուսները: Վերանորոգչական 
աշխատանքների ընթացքում, որը իրականացնում էր Մայր Աթոռի վերանորոգող 
նկարիչ Անդրանիկ Անտոնյանը, որմնանկարը հաջողվեց պահպանել և մասամբ վե-
րականգնել:  

 Զանգակատան հարավային մասում գտնվում է Հիսուսի դիմապատկերը` վարշա-
մակով (180X90), երկու հրեշտակների ուղեկցությամբ (40X50): Սա հիրավի արվեստի 
մեծ գործ է: Նկարում պատկերված է Հիսուսը` վարշամակի ֆոնի վրա` փշեպսակով: 
Վերևի աջ և ձախ կողմերում նկարված են հրեշտակներ: 

Ս. Գայանե վանքի հյուսիսային կողմի` Ս. Պետրոսի խորանի դիմաց գտնվող սյան 
վրա պատկերված է Ս. Պետրոս առաքյալը` բանալիները ձեռքին (170X70): Առաքյալի 
կողքին կարելի է տեսնել մի սյուն43, որի վրա նստած է աքաղաղը: Կենտրոնական 
մուտքի մոտ պատկերված է Եղիազար Ա Այնթապցի կաթողիկոսի պատկերը (130 X 
100): Հայրապետը վեղարով ու շուրջառով է և ձեռքին բռնել է հայրապետական ասսա: 
Դիմանկարի կողքին պահպանվել է դժվարընթեռնելի մի արձանագրություն: Գրված է 
թվականը (ըստ երևույթին` 1688 թ.) և ‹‹Հռոմկլայեցի›› բառը: 

Ս. Գայանե վանքի հյուսիսային կողմում պատկերված է Հիսուսի խաչելության տե-

                                                 
42 Նույն տեղում, էջ 25 – 26: 
43 Ենթադրվում է, որ նկարում պատկերված սյունը խորհրդանշում է Երուսաղեմի Տաճարը: 

սարանը (174X90): Նկարի կենտրոնական մասում Հիսուսն է, որին պատանքներով ի-
ջեցնում են խաչից: Խաչելության պատկերից ներքև Մարիամ Աստվածածինն է, Մա-
րիամ Մագդաղենացին և Հովհաննես Առաքյալը: Նկարում երևում են նաև Երուսաղեմ 
քաղաքը խորհրդանշող մի քանի շենքեր: Որմնանկարը նույնպես ենթարկվել է կոն-
սերվացիայի և վերանորոգչական աշխատանքների: Զանգակատան հյուսիսային և 
հարավային հատվածներում գտնվում են թվով չորս խաչքարեր (60X70), որոնք տե-
ղադրված են զանգակատան պատերի մեջ: 

Սուրբ Գայանե տաճարում կան նաև մի քանի սրբանկարներ.  
1. Ս. Գայանե կույսի սրբանկարը /202X114 սմ/, որը թեպետ Հովնաթանյա-

նի գործից կատարած արտանկար է, սակայն պատճենված է շատ 
բարձր մակարդակով: 

2. Մարիամ Աստվածածնի սրբանկարը /120 X 92 սմ/ կախված է տաճարի 
ներսի ձախ սյան վրա: 

3. Ս. Գրիգոր Լուսավորչի սրբանկարը /140 X 86 սմ/ կախված է տաճարի 
ներսի հյուսիսարևմտյան սյան վրա44: 

4. “Աստվածամայրը Մանկան հետ” /159 X 80.5 սմ/, հեղինակ` Անդրանիկ 
Անտոնյան, գտնվում է տաճարի Ս. Սեղանի վրա: 

5. Ս. Գայանե կույսի նկարը /55X40սմ/ կախված է Սուրբ Կույսի դամբա-
րանի նախամուտքում: Նկարի հեղինակն է Նվեր Համբարձումյանը: 

6. Ս. Գայանե կույսի նահատակությունը /45X80 սմ/: Նկարը գտնվում է 
կույսի շիրիմի վրա: Նկարում պատկերված են Ս. Գայանե կույսը, 
Տրդատ թագավորը, նրա զինվորները, որոնք պոկում են անմեղ կույսի 
լեզուն, քարկոծում և նահատակում նրան: 

7. Ս. Գրիգոր Լուսավորիչ /138X80 սմ/, գտնվում է տաճարի հարավային 
կողմում` սյան վրա: 

8. ‹‹Խաչից իջեցում›› /120X87 սմ/, Լոնգո: Նկարը գտնվում է տաճարի հա-
րավարևմտյան սյան վրա: 

9. ‹‹Մկրտություն Հորդանան գետում›› /120X92 սմ/: Նկարը գտնվում է տա-
ճարի հյուսիսային հատվածի պատի վրա` մկրտության ավազանի վե-
րևը: 

 

Դժբախտաբար, ներկայացված սրբանկարներից ոչ մեկը իրենից պատմական կամ 
գեղարվեստական բարձր արժեք չի ներկայացնում: Դրանք բոլորն էլ արտանկարներ 
են, բացառությամբ գլխավոր խորանի նկարի, որը Անդրանիկ Անտոնյանի ձեռքի 
գործն է: 

                                                 
44 Այս սրբանկարի վերաբերյալ կան կարծիքներ, որ դա ոչ թե Ս. Գրիգոր Լուսավորչի սրբապատկերն 

է, այլ Նիկողայոս Սքանչելագործի: Այս նյութի շուրջ մինչ օրս կան որոշ տարակարծություններ: Բայց 
հակված ենք կարծելու, որ դա Նիկողայոս Սքանչելագործի նկարն է, քանի որ նկարի բնօրինակում /Մայր 
Աթոռի Գանձատուն/ պատկերված են Սքանչելագործի հրաշագործությունների և կյանքի որոշ դրվագների 
տեսարանները: 


